
Adresa: Rr. Dervish Rozhaja nr. 12, 10000 Prishtinë, Kosovë 

Tel: 038 247 615 lok. 101, Fax: 038 247 620, E-mail: info@ero-ks.org, web: www.ero-ks.org 

 

Prishtinë: 01.12.2023 

Kodi i ZRRE‐së: V_1787_2023 

Bordi i Zyrës së Rregullatorit për Energji   

Duke u bazuar në: 

− Nenin 9, paragrafi 1, nën-paragrafi 1.7, nenin 15 dhe 17 të Ligjit për Rregullatorin e Energjisë 

(Nr. 05/L-084); 

− Nenin 17 dhe 18 të Rregullës për Zgjidhjen e Ankesave dhe Kontesteve në Sektorin e Energjisë; 

− Vendimi i DMK-së të ZRRE-së: ZRRE/DMK_V_2453_10_23 i dt: 18.10.2023; 

− Ankesën e konsumatorit të dt. 09.11.2023; 

në seancën e mbajtur më datë 01.12.2023 lëshon këtë: 

V  E N D I M 

I. REFUZOHET ankesa e konsumatorit A.A nga Komuna e Prishtinës, si e pabazuar.  

II. MBETET në fuqi, vendimi i Departamentit për Mbrojtjen e Konsumatorëve në ZRrE, me nr. 

ZRRE/DMK_V_2453_10_23 i datës 18.10.2023 . 

 

A r s y e t i m 

Departamenti për Mbrojtjen e Konsumatorëve me datë 18.10.2023 ka marrë vendim me nr. 

ZRRE/DMK_V_2453_10_23 me të cilin ZRrE është shpallur jokompetente për shqyrtimin dhe vendosjen 

e ankesës së konsumatorit A.A, për shkak të ngarkesës nga ana e KESCO-s me shfrytëzim të 

paautorizuar të energjisë elektrike (rikthim të humbjeve).  

I pakënaqur me Vendimin e DMK-së, konsumatori A.A Ajdini brenda afatit ligjor ka parashtruar ankesë 

në Bordin e ZRrE-së për këto shkaqe: 

- Konstatimit jo të plotë të gjendjes faktike dhe  

- Zbatimit të gabuar të së drejtës materiale. 

Bordi i Zyrës së Rregullatorit për Energji në mbledhjen e mbajtur me datë 01.12.2023 ka analizuar të 

gjitha shkresat e lëndës të prezantuara nga palët në kontest, si dhe vendimin e Departamentit për 

Mbrojtjen e Konsumatorëve dhe pas kësaj ka vërtetuar se vendimi i DMK-së si vendim i shkallës së 

parë është vendim i drejtë dhe i bazuar në prova konkrete.  

Me datë 10.03.2014  Departamenti i Faturimit ka ngarkuar konsumatorin me ngarkesën e rikthimit të 

humbjeve DPR14HP13152 të datës 10.03.2014 në vlerë financiare prej 2,057.10€. 

Pas kësaj ngarkese konsumatori ka parashtruar ankesë në KESCO duke kundërshtuar faturën e rikthimit 

të humbjeve DPR14HP13152 të datës 10.03.2014 në vlerë financiare prej 2,057.10€. 

Me datë 26.05.2014 Departamenti për Konsumator në KESCO ka dhënë përgjigje konsumatorit duke e 

refuzuar dhe duke u bazuar në procesverbalet e inspektimit.  

Nga shkresat e lëndës vërtetohet se konsumatori A.A sipas këshillës juridike nga KESCO fillimisht ka 

parashtruar padi pranë Gjykatës Themelore në Prishtinë, Departamenti i përgjithshëm, kundër të 

paditurës KEDS. Sh.A nga Baza e kontestit, shlyerje e borxhit shfrytëzim i paautorizuar i energjisë 

elektrike. 

Gjykata Themelore e Prishtinës, Departamenti i Përgjithshëm, në seancën e mbajtur me datë 19.07.202 

në çështjen juridike të paditësit A.A kundër të paditurës KEDS, pasi ka bere vërtetimin e plote te 

gjendjes faktike ,me Aktvendimin numër C.nr.1868/14 ka aprovuar ne tërësi padinë dhe kërkesë 

padinë e paditësit A.A duke e detyruar Kompaninë Kosovare per Distribuim dhe Furnizim me Energji 

Elektrike sh.a qe paditësit A.A t’ia shlyej borxhin e faturuar ne emër te rikthimit te humbjeve ne 

shumen prej 2,057.10€ ne afat prej 15 ditësh nga dita e marrjes se aktgjykimit. 

Me tej Gjykata e Apelit e Kosovës ne Prishtine me date 13.04.2023, duke u bazuar ne ankesën e te 

paditurës KEDS sh.a , e PRISHE aktgjykimin e gjykatës themelore ne Prishtinë Departamenti i 

Përgjithshëm C.nr.1868/14 te datës 19.07.2021 dhe te njëjtën lende ja kthen te njëjtës gjykate ne 

rigjykim dhe rivendosje, kështu duke vlerësuar se, gjykata e shkalles se pare , ne këtë rast pas 

shqyrtimit te padisë është dashur fillimisht te vlerësojë kompetencën e saj lëndore, per te vendosur 

per këtë çështje. Me tutje, e njëjta vlerëson se gjykata e shkalles se pare nuk ka qene kompetente per 

te vendosur mbi këtë çështje pasi baza juridike e kërkesëpadisë është shlyerja e borxhit e faturuar ne 

faturën per konsumimin e energjisë elektrike te paditësit ne cilësinë e konsumatorit. Këtë jo 

kompetence në pikëpamje lëndore e arsyetoi me faktin se bazuar në dispozitën e nenit 17, paragrafi 

1, nën paragrafi 3 është paraparë nga Zyra e Rregullatorit për Energji ka kompetencat për zgjidhjen e 

kontesteve në sektorin e energjisë, duke përfshirë edhe ankesat e konsumatorëve në lidhje me qasjen 

e palës së tretë në sistemin e transmetimit apo shpërndarjes së energjisë elektrike.  

Gjykata në vendimin e saj ka konstatuar se sipas dispozitës së nenit 18 paragrafi 5 i Rregullës për 

Zgjidhjen e Ankesave dhe Kontesteve në Sektorin e Energjisë të hartuar nga ZRRE me datë 16.03.2017 

është paraparë që kundër vendimeve të Bordit të ZRRE konsumatorët apo të licencuarit mund të 

iniciojnë konflikt administrativ në gjykatën kompetente brenda (30) ditësh kalendarik nga data e 

pranimit të vendimit apo publikimit në faqen zyrtare elektronike të Rregullatorit cilado që ndodhë e 

fundit. Gjykata në vendimin e saj gjithashtu ka përmendur edhe dispozitat e nenit 6, paragrafi 3,  ku 

theksohet se: “Çdo furnizues dhe operator i sistemit është përgjegjës për mbrojtjen e e konsumatorëve 

të vet, duke bërë adresimin e ankesave në lidhje me çdo veprim, mospërfillje ose shkelje të bëra nga 

vet furnizuesi apo operatori i sistemit, si dhe duke bërë përpjekje të arsyeshme për të zgjidhur këto 

ankesa”. Në vendimin e gjykatës përveç tjerash theksohet se sipas nenit 10 paragrafi 3, nën paragrafi 

3.6 të Rregullës për zgjidhjen e ankesave dhe kontesteve në sektorin e energjisë furnizuesi gjatë 

ankesës së konsumatorit duhet që t’i përgjigjet konsumatorit dhe se në përgjigjen e konsumatorit 

duhet të jetë edhe pjesa e këshillës juridike, ku duhet të ipet edhe e drejta e parashtrimit të ankesës 

edhe në Rregullator.  

Gjykata  e Apelit në aktvendim ka konstatuar se marr për bazë ketë gjendje faktike dhe dispozitat e 

nenit 194,195 paragrafi 1 pika c)  e LPK-se Ac.nr.9822/2021 të datës 13.04.2023 ,vendosi si  ne 

dispozitiv te këtij aktvendimi. 

Pasi lënda është kthyer ne rigjykim dhe rivendosje pranë Gjykatës Themelore ne Prishtine, e njëjta me 

date 08.06.2023 C.nr 2456/23 duke vepruar sipas udhëzimeve dhe vërejtjeve te dhëna nga Gjykata e 

Apelit vendosi te hedhë poshtë si te palejuar padinë e paditësit A.A, kundër te paditurës KEDS, duke e 

shpallur veten jo kompetente ne pikëpamje lëndore per te vendosur sipas padisë se paditësit, duke 

theksuar se sipas Ligjit 05/L-084 per Rregullatorin e Energjisë , me nenin  17, paragrafi 1, pika 3 është 

përcaktuar qe  Zyra e Rregullatorit për Energji ka kompetencë për zgjidhjen e kontesteve në sektorin e 

energjisë, duke përfshirë edhe ankesat e konsumatorëve në lidhje me qasjen e palës së tretë në 

sistemin e transmetimit apo shpërndarjes së energjisë elektrike. Ndërsa me nenin 26, paragrafi 1, pika 

e të njëjtit ligj është përcaktuar se ZRRE ka kompetencë të nxjerr vendimet për zgjidhjen e 

mosmarrëveshjeve-kontesteve sipas të këtij ligji. Me nenin 26 par.3 te po këtij ligj është parapare “ 

Aktet e lëshuara nga Rregullatori ne baze te paragrafit 1. te këtij neni, u nënshtrohen procedurave te 

shqyrtimit administrativ brenda Zyrës se Rregullatorit per Energji. Pas shqyrtimit ne fjale aktet e tilla 

nuk mund te rishikohen apo kontestohen nga asnjë institucion publik përveç shqyrtimit gjyqësore ne 

gjykatën kompetente te Kosovës, sipas Ligjit per Konfliktet Administrative”.  Mbi bazën e te dhënave 

me larte, rezulton se kjo gjykate është jo kompetente per vendosjen lidhur me kërkesën e paditësit, 

prandaj per këtë arsye ne baze te neneve 18, 19, 29 dhe 391, par. 1 pika (a) te Ligjit per Procedurën 

Kontestimore, vendosi si ne dispozitiv te ketij aktvendimi. 

Pas analizimit të të gjitha shkresave të lëndës, administrimit të provave veç e veç, Bordi i ZRrE-së 

konstaton se: 

- Shfrytëzimi i paautorizuar i energjisë elektrike (rikthimi i humbjeve) është vepër penale sipas 

kapitullit XXVI të Kodit Penal të Kosovës, si dhe sipas Ligjit Nr.05/L – 085 për Energji Elektrike. 

Në këtë kuptim, është në kompetencë të organeve të drejtësisë që të procedojnë më tutje me 

këtë rast dhe rrjedhimisht, lëndët për shfrytëzim të pa autorizuar të energjisë elektrike apo 

shprehur sipas Kodit Penal vjedhja e energjisë elektrike ka elemente të veprës penale, dhe nuk 

ka më karakter administrativ. Gjithashtu, edhe sipas nenit 4 të Rregullës për Zgjidhjen e 

Ankesave dhe Kontesteve në Sektorin e Energjisë, ZRrE nuk ka mandat ligjor që të shqyrtoj 

ankesat që kanë elemente të veprës penale të vjedhjes së energjisë elektrike, pasi që, siç u 

potencua edhe më lartë, është në kompetencë të organeve të drejtësisë. 

Bordi i ZRRE-së në mbledhjen e mbajtur me datë 01.12.2023 pas analizimit të gjithë asaj që u theksua 

më lartë, ka vendosur si në dispozitivin e këtij vendimi. 

III. Vendimi nxirret në gjuhën shqipe dhe do të përkthehet në gjuhën serbe dhe angleze. Në rast 

të mospërputhjes në mes të versioneve, do të mbisundojë versioni në gjuhën shqipe. 

IV. Vendimi hyn në fuqi në datën e miratimit nga Bordi, dhe do të publikohet në faqen elektronike 

zyrtare të ZRRE-së. 

Këshillë Juridike: Pala e pakënaqur me këtë Vendim mund të iniciojë konflikt administrativ në Gjykatën 

Themelore në Prishtinë, Departamenti për Çështje Administrative, brenda tridhjetë (30) ditëve nga 

data e pranimit të Vendimit ose data e publikimit të tij në faqen elektronike të ZRRE-së, cilado që 

ndodhë e fundit. 

 

 

 

Bordi i ZRRE-së: 

_____________________ 

Ymer Fejzullahu, kryesues 

_____________________ 

Lutfije Dervishi, anëtare   

 

_____________________ 

Gani Buçaj, anëtar 

 

______________________ 

Arta Qorolli, anëtare 

 

____________________ 

Adnan Preniqi, anëtar   

 

 

Vendimi u dërgohet: 

 KESCO-së,  

 Konsumatorit A.A dhe 

 Arkivit të ZRRE-së 


